
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

26 ta’ Marzu 2026 *

“Rinviju ghal de¢izjoni preliminari — Unjoni doganali — Regolament (KEE) Nru 2913/92 —
Kodi¢i Doganali tal-Komunita — Proceduri ta’ importazzjoni u ta’ esportazzjoni —
Determinazzjoni tal-valur doganali — Artikolu 32(1)(a)(ii) u Artikolu 32(1)(b)(iv) —

Aggustament skont l-ispejjez sostnuti mix-xerrej — Spejjez li jirrizultaw minn servizzi intangibbli
ta’ disinn ta’ mudelli ghall-istampar ta’ tikketti mwahhla fuq laned tal-ikel — Kuncett ta’
‘kontenituri’ — Servizzi intangibbli pprovduti fit-territorju tal-Unjoni Ewropea”

Fil-Kawza C-307/23,
li ghandha bhala suggett talba ghal decizjoni preliminari skont I-Artikolu 267 TFUE, imressqa
mill-Bundesfinanzhof (il-Qorti Federali tal-Finanzi, il-Germanja), permezz ta’ decizjoni tas-17 ta’
Jannar 2023, li waslet fil-Qorti tal-Gustizzja fis-17 ta’ Mejju 2023, fil-procedura
G GmbH
Vs
Hauptzollamt H,
IL-QORTI TAL-GUSTIZZJA (L-Ewwel Awla),

komposta minn F. Bilgen, President tal-Awla, 1. Ziemele (Relatri¢i), A. Kumin, S. Gervasoni u
M. Bosnjak, Imhallfin,

Avukat Generali: M. Szpunar,

Registratur: A. Calot Escobar,

wara li rat il-procedura bil-miktub,

wara li kkunsidrat 1-osservazzjonijiet ipprezentati:
— ghal G GmbH, minn L. Harings, Rechtsanwalt,
— ghal Hauptzollamt H, minn S. Hein,

— ghall-Gvern Franciz, minn G. Bain, J.-L. Carré u B. Fodda, bhala agenti,

* Lingwa tal-kawza: il-Germaniz.

— ghall-Kummissjoni Ewropea, minn B. Eggers u F. Moro, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tas-16 ta’
Ottubru 2025,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 32(1)(a)(ii) u
I-Artikolu 32(1)(b)(iv) tar-Regolament tal-Kunsill (KEE) Nru 2913/92 tat-12 ta’ Ottubru 1992 li
jwaqqaf il-Kodi¢i Doganali tal-Komunitd (GU Edizzjoni Spe¢jali bil-Malti, Kapitolu 2, Vol.4,
p. 307) (iktar ’il quddiem il-“Kodi¢i Doganali”).

Din it-talba tressqet fil-kuntest ta’ kawza bejn G GmbH u 1-Hauptzollamt H dwar l-irkupru a
posteriori ta’ dazji fuq l-importazzjoni li jikkon¢ernaw tikketti mwahhla fuq laned tal-ikel.

I1-kuntest guridiku

L-Artikolu 29(1) tal-Kodici Doganali jipprovdi:

“Il-valur doganali ta’ merkanzija importata ghandu jkun il-valur tat-transazzjoni, jigifieri, il-prezz
effettivament imhallas jew li ghandu jithallas ghall-merkanzija meta tinbiegh ghall-esportazzjoni
lit-territorju doganali tal-Komunita [Ekonomika Ewropea], aggustat, fejn ikun mehtieg, skond
1-Artikoli 32 u 33 [...]”

L-Artikolu 32 ta’ dan il-kodici jiddisponi:

“l1. Wagqt li jkun qged jigi stabbilit il-valur doganali taht 1-Artikolu 29, ghandu jizdied mal-prezz
effettivament imhallas jew li ghandu jithallas ghall-merkanzija importata:

(a) li gejjin, sal-punt li jkunu gew inkorsi mix-xerrej izda m’humiex inkluzi fil-prezz effettivament
imhallas jew li ghandu jithallas ghall-merkanzija:
(i) kummissjonijiet u senserija, minbarra kummissjonijiet tax-xiri,
(ii) il-prezz ta’ kontenituri li jigu kkunsidrati bhala haga wahda, ghall-iskopijiet doganali,
mal-merkanzija kkoncernata,
(iii) il-prezz ta’ l-ippakkjar, sew jekk xoghol jew materjali;

(b) il-valur, imqgassam kif xieraq, tal-merkanzija u servizzi fejn provduti direttament jew
indirettament mix-xerrej minghajr hlas jew bi prezz imrahhas ghall-uzu fir-rigward
tal-produzzjoni u bejgh ghall-esportazzjoni ta’ merkanzija importanti, sal-punt illi dak
il-valur ma jkunx gie inkluz fil-prezz effettivament imhallas jew li ghandu jithallas:

(i) materjali, komponenti, partijiet u oggetti simili inkorporati fil-merkanzija importata;

(ii) ghodda, forom u oggetti simili wzati fil-produzzjoni tal-merkanzija importata;

(iii) materjali kkonsmati fil-produzzjoni tal-merkanzija importata,

(iv) inginerija, zvilupp, illustrazzjoni, xoghol ta’ disinn, u pjanti u abbozzi, maghmula f'post
iehor barra l-Komunita u mehtiega ghall-produzzjoni tal-merkanzija importata;

[...]"

In-Nomenklatura Maghquda li tinsab fl-Anness I tar-Regolament tal-Kunsill (KEE) Nru 2658/87
tat-23 ta’ Lulju 1987 dwar in-nomenklatura tat-tariffa u l-istatistika u dwar it-Tariffa Doganali
Komuni ta’ Dwana (GU Edizzjoni Specjali bil-Malti, Kapitolu 2, Vol. 2, p. 382), tinkludi,
fit-Tagsima I tal-Parti I taghha, is-Sottotagsima A intitolata “Regoli generali
ghall-interpretazzjoni tan-Nomenklatura Maghquda”. Ir-regola generali 5 dwar il-klassifikazzjoni
tal-merkanzija hija fformulata kif gej:

“Bhala zieda mad-dispozizzjonijiet ta” hawn fugq, ir-regoli li gejjin ghandhom japplikaw fir-rigward
ta’ oggetti msemmijin fihom:

(a) cases ghall-kameras, cases ghall-istrumenti muzikali, cases ghall-ixkubetti, cases
ghall-istrumenti tat-tpingija, cases ghall-gizirajjen u kontenituri simili, iffurmati jew armati
apposta biex izommu oggett specifiku jew sett ta’ oggetti, kif xieraq ghall-uzu fit-tul u
pprezentati mal-oggetti li huma intizi ghalihom, ghandhom ikunu kklassifikati ma’ tali
oggetti meta jkunu tat-tip li normalment jinbiegh maghhom. Din ir-regola, madankollu, ma
tapplikax ghal kontenituri li jaghtu lill-oggett intier il-karattru essenzjali tieghu;

(b) soggetti ghad-dispozizzjonijiet tar-regola 5(a), il-materjali u l-kontenituri tal-ippakkjar [...]
ipprezentati mal-oggetti ta’ go fihom ghandhom ikunu kklassifikati mal-oggetti jekk huma
tat-tip li normalment jintuzaw fl-ippakkjar ta’ oggetti bhal dawn. Madankollu, din
id-dispozizzjoni mhix vinkolanti meta dawn il-materjali jew kontenituri tal-ippakkjar jidhru
bic-car li huma xierqa ghall-uzu repetittiv.”

In-nota ta’ qiegh il-pagna 1, li tinsab taht ir-regola generali 5, tippreciza li “materjali tal-ippakkjar”
u “kontenituri tal-ippakkjar” ifissru kwalunkwe kontenituri, holders, sarr jew irfid, esterni jew
interni, ghajr l-apparat ghat-trasport, b’'mod partikolari, kontenituri, it-tarpolini, it-taljoli jew
taghmir tat-trasport ancillari. Dan it-terminu ma jkoprix il-kontenituri msemmija fir-regola
generali 5(a).

I1-kawza principali u d-domanda preliminari

Mit-12 ta’ Dicembru 2012 sat-30 ta’ Mejju 2013, G, proprjetarja ta’ mahzen doganali li jinsab
fil-Germanja, wettqet ghaxar operazzjonijiet ta’ Zdoganar ta’ prodotti tal-ikel flaned li jinzammu
ghal Zzmien twil mibjugha minn fornituri ta’ pajjizi terzi, bl-ghan tar-rilaxx taghhom ghal
c¢irkulazzjoni libera fil-kuntest tal-procedura ta’ rilaxx favur xerrej. Ix-xerrej kien iqieghed
ghad-dispozizzjoni tal-fornituri, minghajr hlas u fforma elettronika, il-mudelli ghall-istampar li
jservu bhala mudell ghall-produzzjoni tat-tikketti intizi li jitwahhlu fuq il-laned. Dawn it-tikketti
kienu jigu stampati u mwahhla fuq il-laned mill-fornituri. Il-mudelli ghall-istampar
tal-imsemmija tikketti kienu gew prodotti minn diversi studios tad-disinn fil-Germanja fisem
ix-xerrej u bi spejjez tieghu.

II-valuri doganali ddikjarati kienu jindikaw l-ammont li kellu jithallas mix-xerrej lill-fornituri
skont it-termini kuntrattwali li kienu jorbtuhom, inkluz, minbarra l-ispiza tal-prodotti tal-ikel, dak
tal-imballagg ghall-bejgh bl-imnut fil-laned, kif ukoll dak marbut mal-istampar u t-twahhil
tat-tikketti, bl-eskluzjoni tal-ispejjez, sostnuti mix-xerrej, relatati mad-disinn tal-mudelli
ghall-istampar.

Permezz ta’ avviz ta’ taxxa, mahruga fI-20 ta’ Frar 2014, il-Hauptzollamt H irkupra a posteriori
d-dazji doganali, fl-ammont ta’ EUR 1 412.61, li kienu jikkorrispondu ghall-inkluzjoni fil-valuri
doganali ddikjarati tal-ispejjez relatati mad-disinn tal-mudelli ghall-istampar tat-tikketti
mwahhla fuq il-laned.

Ir-rikors ipprezentat minn G kontra dan l-avviz gie mi¢hud minn qorti tal-ewwel istanza,
minhabba 1i t-tikketta li tiddeskrivi l-kontenut tal-landa u li tirriklamah hija inseparabbli
mill-landa nnifisha bhala kontenitur, fis-sens tal-Artikolu 32(1)(a)(ii) tal-Kodi¢i Doganali.

I1-Bundesfinanzhof (il-Qorti Federali tal-Finanzi, il-Germanja), li hija I-qorti tar-rinviju, giet adita
minn G b’appell mis-sentenza tal-ewwel istanza. Din il-qorti tirrileva li l-valur doganali ta’
merkanzija importata fit-territorju tal-Unjoni Ewropea huwa ddeterminat abbazi tal-valur ta’
tranzazzjoni, li mieghu jizdiedu l-ispejjez imsemmija fl-Artikolu 32 tal-Kodici Doganali.

Skont l-imsemmija qorti, ma hemmx dubju li I-laned uzati minn G huma “kontenituri”, fis-sens
tal-Artikolu 32(1)(a)(ii) ta’ dan il-kodi¢i, li l-ispejjez tal-manifattura taghhom, inkluzi dawk
marbuta mal-landa nnifisha kif ukoll mal-istampar u mat-twahhil tat-tikketta fugha, ghandhom
jittiechdu inkunsiderazzjoni ghad-determinazzjoni tal-valur doganali peress li din it-tikketta
tifforma unita indivizibbli mal-landa.

Madankollu, hija tirrileva li tali konkluzjoni ma hijiex ovvja f'dak li jirrigwarda l-ispejjez marbuta
mas-servizzi intangibbli ta’ disinn tal-mudelli ghall-istampar tat-tikketti mwahhla fuq dawn
il-laned. Fil-fatt, is-servizzi necessarji ghal dan id-disinn jistghu jaqghu taht “inginerija, zvilupp,
illustrazzjoni, xoghol ta’ disinn, u pjanti u abbozzi,”, imsemmija fl-Artikolu 32(1)(b)(iv)
tal-imsemmi kodic¢i.

Madankollu, fdin l-ipotezi, skont din id-dispozizzjoni, l-aggustament tal-valur doganali skont
l-ispejjez relatati ma’ dawn is-servizzi huwa impost biss bil-kundizzjoni li l-imsemmija servizzi
jkunu gew provduti barra mit-territorju tal-Unjoni, li ma huwiex il-kaz hawnhekk, peress li
I-mudelli ghall-istampar inkwistjoni huma ddisinjati fil-Germanja.

F'dawn i¢-cirkustanzi, il-Bundesfinanzhof (il-Qorti Federali tal-Finanzi) iddecidiet li tissospendi
l-pro¢edura quddiemha u li taghmel lill-Qorti tal-Gustizzja d-domandi preliminari li gejja:

“L-ispejjez ghall-holgien ta’ mudelli ghall-istampar ta’ tikketti fit-territorju doganali tal-Unjoni
Ewropea ghandhom jizdiedu mal-valur tat-tranzazzjoni, skont l-Artikolu 32(1)(a)(ii) jew
l-Artikolu 32(1)(b)(iv) [tal-Kodi¢i Doganali], meta x-xerrejja stabbilita fit-territorju doganali
tal-Unjoni Ewropea tqieghed il-mudelli ghad-dispozizzjoni b’xejn, fil-format elettroniku,
tal-fornituri fil-pajjiz terz?”

Fuq id-domanda preliminari

Permezz tad-domanda preliminari taghha, il-qorti tar-rinviju essenzjalment tistagsi, jekk
1-Artikolu 32(1)(a)(ii) u 1-Artikolu 32(1)(b)(iv) tal-Kodi¢i Doganali ghandhomx jigu interpretati
fis-sens li l-ispejjez li jirrizultaw minn servizzi intangibbli ta’ disinn ta’ mudelli ghall-istampar ta’
tikketti mwahhla fuq laned tal-ikel importati fit-territorju tal-Unjoni ghandhom jizdiedu
mal-prezz effettivament imhallas jew li ghandu jithallas ghal din il-merkanzija importata, meta
dawn il-mudelli ghall-istampar jkunu thejjew fuq talba u bi spejjez tax-xerrej fit-territorju
tal-Unjoni u mqieghda ghad-dispozizzjoni tal-fornituri f'forma elettronika minghajr hlas.

Peress li 1-Kodic¢i Doganali ma jiddefinixxix espressament il-mod li bih tali spejjez ghandhom jigu
ttrattati ghall-finijiet doganali, hemm lok li d-dispozizzjonijiet imsemmija f'din id-domanda jigu
interpretati billi jittiehdu inkunsiderazzjoni mhux biss il-kliem taghhom, izda wkoll il-kuntest
taghhom u l-ghanijiet imfittxija mil-legizlazzjoni li jaghmlu parti minnha (ara, fdan is-sens,
is-sentenza tat-18 ta’ Dicembru 2025, Storstockholms Lokaltrafik, C-422/24, EU:C:2025:980,
punt 28 u l-gurisprudenza ¢citata).

Fir-rigward, fl-ewwel lok, tal-formulazzjoni ta’ dawn id-dispozizzjonijiet, 1-Artikolu 32(1)(a)(ii)
tal-Kodic¢i Doganali jipprevedi li, sabiex jigi ddeterminat il-valur doganali, ghandhom jizdiedu
mal-prezz effettivament imhallas jew li ghandu jithallas ghall-merkanzija importata 1-“prezz
ta’kontenituri li jigu kkunsidrati bhala haga wahda, ghall-iskopijiet doganali, mal-merkanzija
kkon¢ernata”.

Skont l-Artikolu 32(1)(b)(iv) ta’ dan il-kodici, ghandu jizdied ukoll mal-prezz effettivament
imhallas jew li ghandu jithallas ghall-merkanzija importata l-valur tal-“inginerija, zvilupp,
illustrazzjoni, xoghol ta’ disinn, u pjanti u abbozzi”, uzati waqt il-produzzjoni u l-bejgh
ghall-esportazzjoni tal-merkanzija importata, meta dawn il-prodotti u servizzi jkunu pprovduti
direttament jew indirettament mix-xerrej, minghajr hlas jew bi prezz imnaqqas, bil-kundizzjoni li
dawn ikunu twettqu “barra mit-territorju tal-Komunita” u li jkunu “mehtiega ghall-produzzjoni
tal-merkanzija importata”.

Ghall-finijiet tad-distinzjoni tal-kampijiet ta’ applikazzjoni rispettivi ta’ dawn iz-zewg
dispozizzjonijiet, ghandu jigi enfasizzat li 1-Artikolu 32(1)(b)(iv) tal-imsemmi kodi¢i jirrigwarda
l-ispejjez tal-prodotti u tas-servizzi necessarji ghall-produzzjoni tal-“merkanzija importata”,
filwaqt li 1-Artikolu 32(1)(a)(ii) tal-istess kodici jirreferi ghall-prezz tal-“kontenituri li jigu
kkunsidrati bhala haga wahda, ghall-iskopijiet doganali, mal-merkanzija kkon¢ernata”.

Mid-de¢izjoni tar-rinviju jirrizulta li l-valur doganali tal-merkanzija inkwistjoni fil-kawza
principali gie ddikjarat minn G billi hadet inkunsiderazzjoni, b'mod partikolari, l-ispiza
tal-kontenitur taghha, jigifieri l-ispejjez tal-produzzjoni tal-laned kif ukoll l-ispejjez tal-istampar
tat-tikketti li huma mwahhla fuq dawn il-laned, minghajr, madankollu, ma hadet
inkunsiderazzjoni l-ispejjez li jirrizultaw mis-servizzi intangibbli ta’ disinn ta’ dawn it-tikketti.

II-klassifikazzjoni bhala “prodotti u servizzi”, fis-sens tal-Artikolu 32(1)(b) tal-Kodici Doganali,
moghtija lis-servizzi intangibbli necessarji ghad-disinn tal-mudelli ghall-istampar imgqieghda
ghad-dispozizzjoni tal-fornituri tal-merkanzija importata fforma elettronika ghall-istampar
tat-tikketti inkwistjoni fil-kawza principali ma hijiex ikkontestata quddiem il-qorti tar-rinviju.
Fdan ir-rigward, gie deciz li, peress li l-formulazzjoni ta’ din id-dispozizzjoni tirreferi
espressament ghall-“prodotti” jew ghas-“servizzi”, il-kamp ta’ applikazzjoni taghha ma huwiex
limitat ghall-oggetti materjali (sentenza tal-10 ta’ Settembru 2020, BMW, C-509/19,
EU:C:2020:694, punt 18).

Madankollu, hekk kif tfakkar fil-punt 20 tas-sentenza prezenti, 1-Artikolu 32(1)(b)(iv) ta’ dan
il-kodi¢i jirreferi ghall-ispejjez tal-prodotti u tas-servizzi necessarji ghall-produzzjoni
tal-“merkanzija importata”.

II-formulazzjoni tal-Artikolu 32(1)(a)(ii) tal-imsemmi kodi¢i tistabbilixxi, mill-banda l-ohra,

distinzjoni bejn din il-merkanzija u 1-“kontenituri” taghha, fejn din id-dispozizzjoni ssemmi
esplicitament dan it-terminu.

ECLI:EU:C:2026:246 5

Fdan ir-rigward, skont in-nota ta’ giegh il-pagna 1 li tinsab taht ir-regola generali 5, inkluza
fis-Sottotaqsima A tat-Taqgsima 1 tal-Parti 1 tan-Nomenklatura Maghquda li tifforma 1-Anness I
tar-Regolament Nru 2658/87, il-kelma “kontenitur” hija assoc¢jata mat-terminu “imballagg”, sa
fejn dan tal-ahhar jindika 1-“kontenituri, holders, sarr jew irfid — esterni jew interni”. Barra minn
hekk, konformement mal-gurisprudenza, il-kuncett ta’ “imballagg” ikopri kontenituri li huma
adattati ~mhux  biss  ghat-trasport  tal-prodotti, izda  wkoll  ghall-hazna u
ghall-kummerd¢jalizzazzjoni taghhom (sentenza tal-5 ta’ Ottubru 1988, Schmid, 357/87,
EU:C:1988:478, punt 8).

Issa, sa fejn is-servizzi intangibbli marbuta mad-disinn tal-mudelli ghall-istampar tat-tikketti
msemmija fid-decizjoni tar-rinviju huma intizi ghall-istampar tat-tikketti mwahhla fuq il-laned
importati, il-formulazzjoni tal-Artikolu 32(1)(a)(ii) tal-Kodi¢i Doganali ma teskludix li l-ispejjez li
jirrizultaw minnhom jistghu jkunu rekatati mal-“kontenituri”, fis-sens ta’ din id-dispozizzjoni, sa
fejn dawn il-mudelli ghall-istampar jikkostitwixxu effettivament element marbut mill-qrib ma’
dawn il-kontenituri.

Fdan ir-rigward, il-kwistjoni dwar jekk dawn it-tikketti jistghux jigu sseparati mill-laned ma tistax
tkun deciziva ghal tali evalwazzjoni. Fil-fatt, it-tikketti jipprovdu informazzjoni b’'mod partikolari
dwar dak li fihom il-laned tal-ikel importati, dwar il-perijodu ta’ konservazzjoni taghhom, jew
sahansitra rakkomandazzjonijiet dwar it-tisjir u/jew il-konsum tal-kontenut taghhom, li huma
necessarji ghall-kummer¢jalizzazzjoni taghhom u jistghu, jekk ikun il-kaz, jiffacilitaw l-uzu
taghhom.

Madankollu, l-assenza ta’ tikketti mwahhla fuq il-laned ma tirrendix, bhala principju, il-kontenut
taghhom inutilizzabbli, b’tali mod li dawn it-tikketti ma jistghux jitqiesu li jaghmlu parti integrali
mill-kontenut ta’ dawn il-laned, u lanqas li huma necessarji ghall-produzzjoni taghhom fis-sens
tal-Artikolu 32(1)(b)(iv) tal-imsemmi kodic¢i (ara, fdan is-sens, is-sentenza tal-10 ta’
Settembru 2020, BMW, C-509/19, EU:C:2020:694, punt 20).

Minn dan isegwi li, minkejja 1-fatt li la I-formulazzjoni tal-Artikolu 32(1)(a)(ii) tal-Kodici Doganali
u lanqas dik tal-Artikolu 32(1)(b)(iv) ta’ dan il-kodici ma tinkludi indikazzjoni ¢ara dwar il-mod kif
l-ispejjez li jirrizultaw mis-servizzi intangibbli ta’ disinn ta’ mudelli ghall-istampar ta’ tikketti
mwahhla fuq il-laned tal-ikel ghandhom jigu ttrattati ghall-finijiet doganali, dawn l-ispejjez
jistghu jagghu taht il-kategorija tal-ispejjez tal-kontenituri, fis-sens tal-Artikolu 32(1)(a)(ii) ta’ dan
il-kodici, ladarba tezisti rabta mill-qrib bejn dawn il-mudelli ghall-istampar u l-kontenituri li
jikkostitwixxu dawn il-laned tal-ikel, aspett li ghandu jigi vverifikat mill-qorti tar-rinviju.

Fir-rigward, fit-tieni lok, tal-kuntest tal-Artikolu 32(1)(a)(ii) u I-Artikolu 32(1)(b)(iv) tal-imsemmi
kodici kif ukoll tal-istruttura ta’ dawn id-dispozizzjonijiet, ghandu jitfakkar li, skont 1-Artikolu 29
tal-istess kodici, il-valur doganali tal-merkanzija importata huwa kkostitwit mill-valur
tat-tranzazzjoni taghha, jigifieri l-prezz effettivament imhallas jew 1li ghandu jithallas
ghall-merkanzija meta din tinbiegh ghall-esportazzjoni lejn it-territorju doganali tal-Unjoni, bla
hsara, madankollu, ghall-aggustamenti li ghandhom, jekk ikun il-kaz, jitwettqu konformement,
b’'mod partikolari, mal-Artikolu 32 tal-Kodic¢i Doganali (sentenza tad-9 ta’ Gunju 2022, Baltic
Master, C-599/20, EU:C:2022:457, punt 25 u l-gurisprudenza c¢¢itata).

Hekk kif il-Qorti tal-Gustizzja diga indikat, il-valur doganali ghandu jigi ddeterminat, bi prijorita,
skont il-metodu msejjah “tal-valur ta’ tranzazzjoni” tal-merkanzija importata. Dan il-metodu
ghad-determinazzjoni tal-valur doganali huwa ghalhekk meqjus bhala l-iktar wiehed adattat u
l-iktar wiehed uzat ta’ spiss (sentenza tad-9 ta’ Gunju 2022, Baltic Master, C-599/20,
EU:C:2022:457, punt 26 u l-gurisprudenza c¢¢itata).

Il-prezz effettivament imhallas jew li ghandu jithallas ghall-merkanzija importata jikkostitwixxi
ghalhekk, bhala regola generali, il-bazi ta’ kalkolu tal-valur doganali, anki jekk dan il-prezz huwa
element li ghandu eventwalment jigi aggustat (ara s-sentenza tad-9 ta’ Gunju 2022, Baltic Master
(C-599/20, EU:C:2022:457, punt 27 u l-gurisprudenza ccitata).

B’mod partikolari, l-elementi li ghandhom jizdiedu mal-prezz effettivament imhallas jew li ghandu
jithallas ghall-merkanzija importata, sabiex jigi ddeterminat il-valur doganali taghha, huma
stabbiliti fl-Artikolu 32 tal-Kodici Doganali.

Fdan ir-rigward, hekk kif gie enfasizzat fil-punt 20 tas-sentenza prezenti, 1-Artikolu 32(1)(a)(ii) ta’
dan il-kodi¢i jirrigwarda specifikament il-“kontenituri” tal-merkanzija importata, filwaqt li
1-Artikolu 32(1)(b)(iv) tal-imsemmi kodici jirrigwarda, mill-banda l-ohra, il-valur tax-xoghlijiet
necessarji ghall-produzzjoni tal-“merkanzija importata” b'mod generali.

B'dan il-mod, l-Artikolu 32(1)(a)(ii) tal-Kodici Doganali jistabbilixxi regola specifika ta’
aggustament tal-valur doganali tal-merkanzija importata skont l-ispejjez li juri rabta mill-qrib
mal-kontenut taghha, tkun xi tkun in-natura tas-servizzi li ghalihom jirreferu dawn l-ispejjez,
ghall-kuntrarju tal-Artikolu 32(1)(b)(iv) ta’ dan il-kodi¢i li jipprevedi aggustament skont
is-servizzi intangibbli necessarji ghall-produzzjoni tal-merkanzija importata, minghajr distinzjoni
specifika bejn il-merkanzija nnifisha u l-kontenituri taghha.

Ghalkemm, ghall-aggustament tal-valur doganali tal-“merkanzija importata”, fis-sens
tal-Artikolu 32(1)(b) tal-Kodi¢i Doganali, din id-dispozizzjoni tinkludi, fil-punt (iv) taghha,
precizazzjoni geografika esplicita f'dak li jirrigwarda 1-post ta’ ezekuzzjoni tas-servizzi intangibbli
msemmija fih, l-Artikolu 32(1)(a)(ii) ta’ dan il-kodi¢i ma jipprovdi ebda precizazzjoni ekwivalenti
fdak li jirrigwarda l-aggustament eventwali ta’ dan il-valur skont l-ispejjez ta’ manifattura
tal-kontenituri ta’ din il-merkanzija. Fdawn i¢-cirkustanzi, il-legizlatur tal-Unjoni ried jintroduci
sistema ta’ aggustament distinta skont jekk l-ispejjez inkwistjoni jikkoncernawx servizzi
intangibbli li ghandhom rabta mill-qrib mal-kontenituri tal-merkanzija importata jew jekk
jikkon¢ernawx tali servizzi meta dawn ikunu necessarji ghall-produzzjoni tal-merkanzija
importata stess.

Issa, l-ispecificita tal-kamp ta’ applikazzjoni tal-Artikolu 32(1)(a)(ii) tal-Kodi¢i Doganali timmilita
favur l-issuggettar tal-ispejjez relatati mas-servizzi intangibbli marbuta mill-qrib mal-kontenituri
tal-merkanzija importata ghall-istess sistema ta’ aggustament tal-valur doganali bhal dik
irrizervata  ghall-ispejjez  relatati mal-prodotti u mas-servizzi tangibbli necessarji
ghall-manifattura ta’ dawn il-kontenituri. F’dan il-kuntest, l-applikazzjoni ta’ sistema ta’
aggustament differenti ghall-ispejjez li jirrizultaw minn dawn is-servizzi intangibbli kienet tehtieg
riferiment espress fdan is-sens min-naha tal-legizlatur tal-Unjoni, bhal dik li tinsab
fl-Artikolu 32(1)(b)(iv) ta’ dan il-kodi¢i fdak li jirrigwarda l-prodotti u s-servizzi necessarji
ghall-produzzjoni tal-merkanzija importata.

ECLI:EU:C:2026:246 7



38

39

40

41

42

SENTENZA TAS-26.3.2026 — Kawza C-307/23
G GmBH

Ghaldagstant, ghandu jitqies li 1-Artikolu 32(1)(a)(ii) tal-imsemmi kodici japplika ghall-ispejjez
kollha marbuta mill-qrib mal-manifattura tal-kontenituri tal-merkanzija, hekk kif jidher li huwa
l-kaz tal-ispejjez li jirrizultaw mis-servizzi intangibbli ta’ disinn tal-mudelli ghall-istampar
inkwistjoni fil-kawza principali.

Fit-tielet lok, ir-regoli tal-Kodi¢i Doganali dwar id-determinazzjoni tal-valur doganali ghandhom
l-ghan i jistabbilixxu sistema ekwa, uniformi u newtrali li teskludi l-uzu ta’ valuri doganali
arbitrarji jew fittizji. Fil-fatt, il-valur doganali ghandu jirrifletti l-valur ekonomiku reali ta’
merkanzija importata u, ghaldagstant, ghandu jiehu inkunsiderazzjoni l-elementi kollha ta’ din
il-merkanzija li ghandhom valur ekonomiku (sentenza tad-9 ta’ Gunju 2022, Baltic Master,
C-599/20, EU:C:2022:457, punt 24).

Fdan ir-rigward, ma huwiex ikkontestat li s-servizzi intangibbli ta’ disinn tal-mudelli
ghall-istampar ta’ tikketti mwahhla fuq il-laned ghandhom valur ekonomiku cert u li jista’ jigi
kkwantifikat. Issa, it-tehid inkunsiderazzjoni tal-ispejjez ta’ tali servizzi jikkontribwixxi
ghat-twettiq tal-ghan ta’ determinazzjoni ta’ valur doganali li jikkorrispondi ghall-valur
ekonomiku reali tal-merkanzija importata.

Fid-dawl ta’ dak kollu li ntqal, ir-risposta ghad-domanda maghmula ghandha tkun li
1-Artikolu 32(1)(a)(ii) u l-Artikolu 32(1)(b)(iv) tal-Kodi¢i Doganali ghandhom jigu interpretati
fis-sens li l-ispejjez li jirrizultaw minn servizzi intangibbli ta’ disinn ta’ mudelli ghall-istampar ta’
tikketti mwahhla fuq l-laned tal-ikel importati fit-territorju tal-Unjoni ghandhom jizdiedu
mal-prezz effettivament imhallas jew li ghandu jithallas ghal din il-merkanzija importata, meta
dawn il-mudelli jkunu thejjew fuq talba u bi spejjez tax-xerrej fit-territorju tal-Unjoni u jitqieghdu
ghad-dispozizzjoni tal-fornituri fforma elettronika minghajr hlas, bil-kundizzjoni li I-imsemmija
mudelli ghall-istampar ikunu marbuta mill-qrib mal-kontenituri tal-merkanzija importata.

Fuq l-ispejjez

Peress li I-procedura ghandha, fir-rigward tal-partijiet fil-kawza prin¢ipali, in-natura ta’ kwistjoni
mqajma quddiem il-qorti tar-rinviju, hija dik il-qorti li ghandha tiddeciedi fuq l-ispejjez. L-ispejjez
sostnuti  ghas-sottomissjoni  tal-osservazzjonijiet lill-Qorti  tal-Gustizzja, barra dawk
tal-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) tagta’ u tiddeciedi:

L-Artikolu 32(1)(a)(ii) u I-Artikolu 32(1)(b)(iv) tar-Regolament tal-Kunsill (KEE)
Nru 2913/92 tat-12 ta’ Ottubru 1992 li jwaqqaf il-Kodic¢i Doganali tal-Komunita,

ghandhom jigu interpretati fis-sens li:

l-ispejjez li jirrizultaw minn servizzi intangibbli ta’ disinn ta’ mudelli ghall-istampar ta’
tikketti mwahhla fuq 1-laned tal-ikel importati fit-territorju tal-Unjoni Ewropea ghandhom
jizdiedu mal-prezz effettivament imhallas jew li ghandu jithallas ghal din il-merkanzija
importata, meta dawn il-mudelli jkunu thejjew fuq talba u bi spejjez tax-xerrej fit-territorju
tal-Unjoni u jitqieghdu ghad-dispozizzjoni tal-fornituri fforma elettronika minghajr hlas,
bil-kundizzjoni 1li l-imsemmija mudelli ghall-istampar ikunu marbuta mill-qrib
mal-kontenituri tal-merkanzija importata.

